
I mange år har eg samla inn teikningar der lærarstudentane på sin første dag ved utdanninga 
har fått oppgåva “Teikn ein matematikklærar”. Hensikta var i første omgang å ha noko å 
diskutere lærarrollar ut i frå, men det viste seg at det og var gode moglegheitar for å la 
studentane reflektere om identitet, kjønn, 
dominerande pedagogikk m.m. 
Etter å ha kassert ein del litt anonyme strekfigurar 
satt eg att med over 750 teikningar frå 
førstedagsstudentar meir eller mindre regelmessig 
over tretten år. Desse vart analysert i den hensikt å 
kunne få eit galleri av forskjellige lærartypar, nokre 
typiske trekk og kanskje sjå nokre mønstre i kva dei 
bevisst eller ubevisst har teikna og korfor. 
 
Eg har analysert på to forskjellige måtar og publisert 
desse i RME saman med to kollegar og i eit 
bokkapittel. I RME laga vi ein clusteranalyse for å sjå 
kva tema som opererer i lag på desse teikningane. I 
bokapittelet er det ein mixed method-analyse der eg 
analyserer det typiske i datamaterialet som heilskap 
og kva moglegheitar dette gir for å diskutere 
læraridentitet med lærarstudentane i matematikk.   

